
File No. JD/LSGD/EKM/0751502/2023



   തീയതി    : 29/01/2023
          JD/LSGD/EKM/0751503/2023

കൾച്ചറൽ സൊസൈറ്റി ഓഫ് അങ്കമാലി (CSA) യുടെ കെട്ടിടത്തിലെ ഹാളിന്റെ കെട്ടിട നമ്പർ പുന:സ്ഥാപിക്കുന്നതിന് വേണ്ടി ജനറൽ സെക്രട്ടറി നൽകിയ പരാതിയിൻമേലുള്ള റിപ്പോർട്ട്

മുൻ കേരള നിയമസഭാ സ്പീക്കർ ആയിരുന്ന ശ്രീ.എ.പി.കുര്യൻ അവർകളുടെ നേതൃത്വത്തിൽ 1973 ൽ സ്ഥാപിച്ച കലാ-സാംസ്ക്കാരിക കേന്ദ്രമാണ് കൾച്ചറൽ സൊസൈറ്റി ഓഫ് അങ്കമാലി (CSA). ഈ സൊസൈറ്റിയുടെ 50-ാം വാർഷികം 02.05.2023 ൽ ബഹു.നിയമസഭാ സ്പീക്കർ ശ്രീ.എ.എൻ.ഷംസീർ ഉദ്ഘാടനം ചെയ്തിട്ടുള്ളതാണ്. ഈ സൊസൈറ്റി അങ്കമാലി നഗരസഭാ പരിധിയിൽ ഒരു സ്ഥലം 1983 ൽ വാങ്ങുകയും, 1984 ൽ ഒരു ഓഡിറ്റോറിയം പണികഴിപ്പിക്കുകയും, 1983-84  വർഷത്തിൽ അങ്കമാലി നഗരസഭയിൽ നിന്നും XIII/584 എന്ന കെട്ടിട നമ്പർ നൽകുകയും, 517/-രൂപ 50 പൈസ കെട്ടിട നികുതി  ചുമത്തി 16.04.1984 എന്ന തീയതി വച്ച് സ്പെഷ്യൽ നോട്ടീസ് തയ്യാറാക്കുകയും 15.06.1984-ാം തീയതിയിൽ നോട്ടീസ് നൽകുകയും ചെയ്തിട്ടുള്ളതാണ്. ഈ ഹാളിന്റെ നികുതി ചുമത്തിയത് ഒഴിവാക്കി കിട്ടുന്നതിന് സൊസൈറ്റി ജനറൽ സെക്രട്ടറി 18.06.1984 ൽ ഒരു അപേക്ഷ അങ്കമാലി നഗരസഭയ്ക്ക് നൽകിയിട്ടുള്ളതാണ്.
CSA ഹാളിന്റെ കെട്ടിട നികുതി 1988-89 വർഷം വരെ നഗരസഭയിൽ ഒടുക്കിയിട്ടുണ്ട് എന്നും ആയതിന് ശേഷം 1955 ലെ ട്രാവൻകൂർ കൊച്ചിൻ ചാരിറ്റബിൾ സൊസൈറ്റി ആക്ട് പ്രകാരം രജിസ്റ്റർ ചെയ്ത് പ്രവർത്തിക്കുന്ന സ്ഥാപനമായതിനാൽ പിന്നീട് അങ്കമാലി നഗരസഭ നികുതി ഒഴിവാക്കിയിട്ടുണ്ട് എന്നും വ്യക്തമാകുന്നു. എന്നാൽ ഇതിന് വ്യക്തമായ രേഖകൾ ഒന്നും ഹാജരാക്കിയിട്ടില്ല.
1984 ൽ കെട്ടിട നമ്പർ രേഖപ്പെടുത്തിയ അസസ്സ്മെന്റ് രജിസ്റ്റർ നഗരസഭയിൽ കാണുന്നില്ല. കൂടാതെ അതിന് ശേഷം തയ്യാറാക്കിയ യാതൊരു അസസ്സ്മെന്റ് രജിസ്റ്ററുകളിലും ഈ ഹാളിന്റെ കെട്ടിട നമ്പർ രേഖപ്പെടുത്തിയതായി കാണുന്നില്ല. എന്നാൽ ഈ ഹാളിന്റെ തൊട്ടടുത്തുള്ള കെട്ടിടങ്ങൾക്ക്  പിന്നീട് തയ്യാറാക്കിയ അസസ്സ്മെന്റ് രജിസ്റ്ററുകളിൽ രേഖപ്പെടുത്തലുകൾ വരുത്തിയിട്ടുമുണ്ട്. ഈ കാരണത്താൽ CSA ഹാളിന് ലഭിക്കേണ്ട നിയമപരമായ കാലപ്പഴക്കം നഷ്ടപ്പെട്ടതായി കാണുന്നു. കെട്ടിട നികുതി ഒഴിവാക്കുന്നതിന് പകരം തെറ്റായി കെട്ടിട നമ്പർ തന്നെ ഒഴിവാക്കിയതാണെന്ന് കരുതുന്നു. ഇപ്പോൾ CSA ഹാൾ തുടർച്ചയായി പ്രവർത്തിച്ചു വരികയും 1992 ൽ  ഈ ഓഡിറ്റോറിയം പുതുക്കി നിർമ്മിച്ച് ഉദ്ഘാടനം നടത്തുകയും 2002 ൽ ഈ ഓഡിറ്റോറിയത്തിന് “എ.പി.കുര്യൻ മെമ്മോറിയൽ ഹാൾ” എന്ന് നാമകരണം നടത്തുകയും ചെയ്തിട്ടുണ്ട്. ഈ ശിലാഫലകങ്ങൾ എല്ലാം ഈ ഹാളിൽ സ്ഥാപിച്ചിട്ടുള്ളതാണ്. ഇത് ഈ ഹാളിന്റെ പ്രവർത്തനങ്ങൾ നാളിതുവരെ സജീവമായി നിലനിൽക്കുന്നു എന്നതിന്റെ തെളിവ് കൂടിയാണ്.
അക്കൌണ്ടന്റ് ജനറൽ, പെർഫോർമൻസ് ഓഡിറ്റുമായി ബന്ധപ്പെട്ട് അങ്കമാലി നഗരസഭയിൽ നടത്തിയ പരിശോധനയിലാണ് കെട്ടിട നമ്പറും വസ്തുനികുതിയും ഇല്ലാത്ത കെട്ടിടങ്ങൾ കണ്ടെത്തിയത്. ഈ കെട്ടിടങ്ങൾക്ക് അടിയന്തിരമായി നികുതി ചുമത്തി കരം ഈടാക്കുന്നതിന് നിർദ്ദേശിച്ചതിന്റെ അടിസ്ഥാനത്തിൽ നടത്തിയ പ്രവർത്തനത്തിന്റെ ഭാഗമായിട്ടാണ് CSA ഹാളിന് VII/732.A (UA 1/23 എന്ന കെട്ടിട നമ്പർ നൽകുകയും, 2016-17 മുതൽ പ്രാബല്യത്തിൽ വരുന്ന തരത്തിൽ 1,19,133/-രൂപ വാർഷിക നികുതി ചുമത്തുകയും, 2023-24 രണ്ടാം അർദ്ധവർഷം വരെ 8 വർഷത്തെ വസ്തുനികുതി 10,06,975/-രൂപയും പിഴപ്പലിശ 7,17,182/-രൂപയും ഉൾപ്പെടെ ആകെ 17,24,157/-രൂപ നികുതി കുടിശിക ചുമത്തി നോട്ടീസ് നൽകിയത്.
CSA ഹാളിന് 1984 ൽ കെട്ടിട നമ്പർ നൽകി കെട്ടിട നികുതി ചുമത്തുകയും തുടർന്നുള്ള വർഷങ്ങളിൽ ഈ ഹാളിന് കെട്ടിട നമ്പർ നൽകാതെ അസസ്സ്മെന്റ് രജിസ്റ്ററുകളിൽ നിന്നും ഒഴിവാക്കിയത് അങ്കമാലി നഗരസഭാ അധികാരികൾക്ക് സംഭവിച്ച തെറ്റാണ്. ഈ കാരണം കൊണ്ട് നഗരസഭയ്ക്ക് കെട്ടിട നികുതി ഇനത്തിൽ റവന്യൂ നഷ്ടം വരികയും, CSA ഹാളിന് കെട്ടിട നമ്പർ നഷ്ടപ്പെടുകയും കെട്ടിടത്തിന് ലഭിക്കേണ്ട നിയമാനുസൃതമായ കാലപ്പഴക്കം നഷ്ടപ്പെടുകയും ചെയ്തിട്ടുള്ളതാണ്. അങ്കമാലി നഗരസഭാ അധികൃതർക്ക് സംഭവിച്ച ഈ തെറ്റ് കാരണം ഈ ഹാളിന് മൂന്ന് ഇരട്ടി തുക വസ്തുനികുതിയായി ചുമത്തപ്പെട്ടിരിക്കുന്നു. ഈ തെറ്റുകളെല്ലാം നഗരസഭാതലത്തിലോ ജില്ലാതലത്തിലോ ഡിപ്പാർട്ട്മെന്റ്തലത്തിലോ പരിഹരിക്കാൻ സാധിക്കാത്തതാണ്. 
ആയതിനാൽ ഈ വസ്തുതകൾ സർക്കാർതലത്തിൽ പരിശോധിച്ച് 1984 മുതൽ ഈ CSA ഹാളിന് കെട്ടിട നമ്പർ നൽകുന്നതിനുള്ളതും, ഈ കെട്ടിടത്തിന്റെ കാലപ്പഴക്കം അടക്കം പുതിയ സോഫ്റ്റ് വെയറിൽ ചേർക്കുന്നതിനും, നാളിതുവരെയുള്ള പിഴപ്പലിശ ഒഴിവാക്കിക്കൊണ്ടുള്ളതും ആയ പ്രത്യേക ഉത്തരവും ഉണ്ടാകുന്ന മുറയ്ക്ക് ഈ പരാതിക്കാധാരമായ വിഷയങ്ങൾ പരിഹരിക്കാവുന്നതാണ് എന്ന് റിപ്പോർട്ട് ചെയ്യുന്നു.

